
Genofond-2×A-2953 kombinatsiyasida esa 33,1 % ni tashkil etdi. Belgining avlodga berilishi 

barcha kombinatsiyalarda oʻrtacha (mos ravishda h2 = 0,70; h2 = 0,74;) darajada namoyon 

boʻldi. 

Shunday qilib ajratib olingan ushbu namunalar kelgusi genetik-seleksion dasturlarda 

sifatli rangli tolali navlar yaratishda va donor sifatida xizmat qiladi. 

Foydalanilgan adabiyotlar . 

1. Egamberdiyev A.E., Ibragimov Sh.I., Amanturdiyev A.B. Gʻoʻza seleksiyasi, 

urugʻchiligi va biologiyasi. - Tashkent: Fan, 2009. - B. 52-53 

2. Nazarov R.S., Nurmatov Sh. va boshq. suv tanqisligida Toshkent viloyati sharoitida 

gʻoʻzadan moʻl hosil yetishtirish boʻyicha qoʻllanma. Toshkent, 2009. 54 bet. 

 

TAKRORIY EKIN SIFATIDA EKILGAN AYRIM SOYA NAVLARINING 

DUKKAKLASH  KO‘RSATKICHLARI 

Xolikova M.A., Boltayeva M.D. 
Chirchiq davlat pedagogika universiteti. Toshkent viloyati Chirchiq shahri A.Temur ko‘chasi 104 

uy . holiqova19811@mail.ru 

 

Mamlakatimizda kuzgi boshoqli don ekinlari yig‘ishtirib olinganidan keyin, ularning 

o‘rniga takroriy ekinlar yetishtirish uchun ajoyib imkoniyatlar mavjud. Aytaylik, boshoqli don 

ekinlari 15–20 iyun muddat oralig‘ida yig‘ishtirib olinsa, undan keyin to‘rt oy, ya’ni 120–130 

kun issiq haroratli kunlar davom etadi. Shu oylar mobaynida 1600–1800°С foydali harorat 

yig‘indisini zaminimiz qabul qiladi. Bu esa respublikamizda kuzgi boshoqli don ekinlaridan 

keyin takroriy ekinlar ekish orqali bo‘sh qolgan yerlardan unumli foydalanib hosil olish 

imkoniyatini beradi [2.1.9.]. 

Oddiy soya turining ildizi yaxshi rivojlangan, o‘q ildiz, sershox, tuproqqa 2 m 

chuqurlikkacha kirib boradi, asosiy qismi haydalma qatlamda joylashadi (ildizida tuganak 

bakteriyalar rivojlanadi)[2.5.8.] 

Soya o‘simligining poyasi dag‘al, silindrsimon, tik o‘sadi, ammo yotib qoladigan 

navlari ham bor. Bo‘yi 15 sm dan 2 m gacha, shoxlanadi, yon shoxlari 2-8 ta bo‘ladi. Bargi 

sertuk, bandli, bandining uzunligi 8-20 sm, barg shapalog‘ining uzunligi 13-15 sm, guli mayda, 

oq yoki pushti, shingil gul to‘plamga yig‘ilgan, barg qo‘ltig‘ida joylashadi. 

Mevasi dukkak, sariq, qora, qo‘ng‘ir, sertuk. Har bir dukkagida 2-6 ta don bor, 1000 ta 

doni vazni 40-425 g.ni tashkil etadi. Tarkibida 24-45% oqsil, 13-37% yog‘, 20-32% uglevodlar, 

1-2 % litsitin, D, V, E va boshqa vitaminlar bor. Urug‘idan yog‘, oqsil va litsitin olinadi.soya 

urug‘i bug‘doy etishtirib olingandan keyin 15 va 10-iyul kunlari oralig‘ida ekiladi. O‘suv davri 

75-200 kun davom etadi. Soya issiqsevar va namsevar, yorug‘sevar o‘simlik hisoblanadi. 21-

23°C da yaxshi rivojlanadi. Soya o‘zidan changlanadi. Gullash davri 15-55 kun davom 

etadi[2.10.4.]. 

Bu o‘simlikning yana bir xususiyati shuki, dukkaklilar oilasiga mansub bo‘lgani uchun 

o‘zidan keyin tuproqda 55–60 kg sof azot qoldirib ketadi. Bugun mamlakatimizda tuproq 

unumdorligini tiklash yoki uni bor holida saqlab qolish dolzarb masala bo‘lib qolmoqda. Soya 

o‘sib-rivojlanayotgan davrda dalaga katta miqdorda mineral o‘g‘itlarni solishga hojat yo‘q, 

o‘simlikning o‘zi havodan azotni o‘zlashtirib, foydalanish imkoniga ega. 

Takroriy ekin sifatida ekilgan soya suv va shamol eroziyasining zararli ta’sirini 

kamaytiradi, tuproqni organik moddalar bilan boyitadi va uning ikkilamchi sho‘rlanishi 

kamayadi. U bug‘doy hosilidan bo‘shagan dalalarga ekilganda ekinzor mikroiqlimi, dala 

fitosanitar holati, tuproqdagi mikrobiologik jarayonlar yaxshilanadi. Respublikamizda takroriy 

ekin sifatida ekiladigan navlardan o‘suv davri 91–110 kun bo‘lgan navlar ekilgani 

ma’qul[3.4.5.]. 

Yuqoridagi ma’lumotlarga asoslangan holda biz Samarqand viloyati xududida takroriy 

ekin sifatida xorijiy va mahalliy soya navlarini ekib, ularning bir qator morfologik va qimmatli-

xo‘jalik belgilarini o‘rgandik. 

O‘simliklarning turlari va navlari o‘zaro irsiy xususiyatlari, vegetatsiyasining 

davomiyligi, morfofiziologik xususiyatlari va chidamliligi bo‘yicha farqlanadi[11.7.8.]. 

Tadqiqotlarimiz 2021 yillarda Samarqand viloyatida olib borildi. Bunda 

Respublikamizda keng maydonlarga ekilayotgan navlar tanlab olinib, Samarqand viloyatida 

bug‘doy xosili yig‘ib olingandan so‘ng, erni ekishga tayyorlab, takroriy ekin sifatida ekildi. 

Tadqiqot ob’ekti sifatida Samarqand viloyatida Rossiya seleksiyasinig Sparta navi va 

Qozog‘iston seleksiyasining Nina navlari, mahalliy navlardan Oyjamol, Ustoz, To‘maris 

navlari ekib o‘rganildi. Tadqiqot manbai dukkaklash davrida maxalliy va xorijiy soya navlarida 

morfologik belgilardan dukkaklash belgisi o‘rganildi[4.9.6]. Samarqand viloyati tuproq-iqlim 

sharoitlarida turli xorijiy va mahalliy soya navlarining bioekologik va morfofiziologik 

xususiyatlaridan o‘simlikning dukkaklash fazasi 2021 yilda o‘rganilganda quyidagicha 

ko‘rsatkichlarga ega bo‘lindi (jadval-1). 

jadval-1. 

№ Navlar     X G V 

1 Nina 84,8±5 23.5 22,5 

2 Sparta 118,3±7 20,6 17,5 

3 Oyjamol 88,9±7 23,5 26,4 

4 Ustoz 89,4±4 11,7 13,1 

5 Tumaris 115,2±4 11,2 9,8 

Dukkaklash belgisi buyicha 2021 yilda yuqori ko‘rsatkichga xorijiy navlarda Sparta ( 

mos ravishda 118,3±7) mahalliy navlarda Tumaris navi ( mos ravishda 115,2±4), eng past 

ko‘rsatkich esa xorijiy navlarda Nina navi ( mos ravishda 84,8±5) kuzatildi. 

Demak, soyani O‘zbekiston sharoitida etishtirish bilan tuproq boyitiladi, aholi sifatli 

oqsil va o‘simlik moyi bilan ta’minlanadi,sanoat, charvachilik, tibbiyot, texnika uchun  turli 

mahsulotlar tayyorlanadi. 

